
CROESO 
 
Croesawodd y Cadeirydd, ar ran y Pwyllgor, Emily Gao i'r cyfarfod yn rhinwedd ei 
swydd fel cynrychiolydd newydd Cyngor Ieuenctid Caerdydd. 
 
11 :   YMDDIHEURIADAU AM ABSENOLDEB  
 
Derbyniwyd ymddiheuriadau am absenoldeb gan y Cynghorydd Heather Joyce a gan 
Patricia Arlotte (Cynrychiolydd yr Eglwys) 
 
12 :   DATGAN BUDDIANNAU  
 
Ni dderbyniwyd unrhyw ddatganiadau yn unol â Chod Ymddygiad yr Aelodau. 
 
13 :   COFNODION  
 
Gohiriwyd cymeradwyo cofnodion y cyfarfod ar 16 Mehefin tan gyfarfod nesaf y 
Pwyllgor. 
 
14 :   DIWEDDARIAD Y GWASANAETH CYFIAWNDER IEUENCTID  
 
Croesawodd y Cadeirydd y Cynghorydd Ash Lister (Aelod Cabinet dros 
Wasanaethau Cymdeithasol (Plant)), Graham Robb, (Cadeirydd Annibynnol y Bwrdd 
Cyfiawnder Ieuenctid), Deborah Driffield (Cyfarwyddwr, Gwasanaethau Plant) a 
Sarah McGill (Cyfarwyddwr Corfforaethol, Pobl a Chymunedau) i’r cyfarfod. 
  
Gwahoddwyd y Cynghorydd Lister i wneud datganiad lle cyfeiriodd at y gwelliannau a 
wnaed o fewn y gwasanaeth i ddad-ddwysáu'r gwasanaeth o Gam 3 i Gam 1. Mae'r 
arolygiad diweddaraf wedi dangos bod y Gwasanaeth Cyfiawnder Ieuenctid (GCI) yn 
wasanaeth gwahanol iawn. 
  
Darparodd Graham Robb ddatganiad lle croesawodd yntau Emily i'r Pwyllgor hefyd, 
gan gofio mai un o brif faterion y misoedd diwethaf oedd sicrhau bod llais plant a 
phobl ifanc yn llywio'r strategaeth. 
  
Roedd anawsterau technegol gyda'r sain o ran y sylwadau a wnaed i'r Pwyllgor gan 
Graham Robb a oedd yn mynychu'r cyfarfod o bell. 
  



Amlinellodd Cyfarwyddwr y Gwasanaethau Plant rai o'r pwyntiau a wnaed gan 
Graham oherwydd yr anawsterau technegol.   Erbyn hyn mae strwythur rheoli o fewn 
y gwasanaeth sy'n rhoi hyder o ran gweithio gyda phlant a phobl ifanc; cafwyd nifer o 
ymdrechion hefyd ar fframwaith sicrhau ansawdd, a fydd yn ger bron y Bwrdd yn y 
dyfodol agos; ac mae'r Is-bwyllgor bellach hefyd yn gweithio'n effeithiol.  Un o'r 
pethau sydd angen rhagor o waith yw'r Partneriaethau i sicrhau bod plant a phobl 
ifanc, sydd fwyaf mewn perygl yn y gymuned, â mynediad hawdd at iechyd a'r holl 
wasanaethau eraill sydd eu hangen. 
  
Gwahoddodd y Cadeirydd yr Aelodau i ofyn cwestiynau:  
  
Gofynnodd yr Aelodau am rywfaint o ddirnadaeth a sicrwydd ynghylch yr heriau 
parhaus y mae'n rhaid i'r gwasanaeth eu hwynebu, yn enwedig o ran capasiti a 
phenderfyniadau y tu allan i lys sy'n parhau i fod yn annigonol ar hyn o bryd.  
Dwedodd y Cyfarwyddwr y cafwyd ymrwymiad y bydd y Rheolwr Gweithredol ond yn 
canolbwyntio ar yr GCI a chynyddwyd nifer y rheolwyr am i'r arolygiad amlygu bod 
rhychwant rheolaeth o ran goruchwyliaeth dda a chadarn yn rhy eang.  Cadarnhaodd 
y Cyfarwyddwr nad oes unrhyw broblemau wrth recriwtio i'r gwasanaeth hwnnw.    
  
Gofynnodd yr aelodau am y bartneriaeth yn gweithio gydag iechyd; yr heriau 
penodol; a oedd y gwasanaeth yn cael y mewnbwn sydd ei angen arno; ac a oedd 
unrhyw beth y gallai'r Pwyllgor ei wneud i helpu.   Dwedodd y Cyfarwyddwr fod 
Iechyd Meddwl yn broblem sylweddol ac, o ran dull partneriaeth fod hwnnw'n 
gweithio, mae'r person iechyd cyffredinol yn dod â dealltwriaeth i'r bwrdd o ran sut 
mae plant a phobl ifanc yn cael at y man lle mae angen iddynt ei gyrraedd yn y 
gwasanaeth iechyd.  Fodd bynnag, mae angen ystyried ymhellach a oes angen am 
berson sydd â mwy o gysylltiad â'r gwasanaeth CAMHS dan sylw. 
  
Dwedodd Graham Robb fod sesiynau briffio ar gyfer staff yn digwydd dros y 3 neu 4 
mis nesaf i sicrhau bod y data cywir yn cael ei gasglu i glustnodi bod plant yn 
defnyddio'r gwasanaethau iechyd cywir i ddiwallu eu hanghenion.  
  
Nid oedd y wybodaeth a ddarparwyd gan Graham Robb o ran y penderfyniadau y tu 
allan i lys yn eglur oherwydd y problemau cysylltedd. 
  
Gofynnodd aelodau am y cyswllt rhwng y Bwrdd a Llywodraeth y DU - y 
Weinyddiaeth Gyfiawnder neu'r Swyddfa Gartref mae'n debyg.   Eglurwyd bod amryw 
o fforymau ar waith yng Nghymru sydd wedyn yn cysylltu â Llywodraeth Ganolog. 
Mae yna gysylltiadau hefyd â Bwrdd Cyfiawnder Cymru a Lloegr sy'n gorff hyd 
braich.  Mae yna wahanol lwybrau lle gellir codi pryderon yn uniongyrchol gyda'r 
Bwrdd Cyfiawnder Ieuenctid neu'r Weinyddiaeth Gyfiawnder pan fyddwn yn teimlo 
bod materion y mae angen mynd i'r afael â nhw, enghraifft o hynny yw'r trafodaethau 
parhaus ynghylch cynyddu nifer y dangosyddion perfformiad allweddol yr ydym yn 
destun iddynt ac a yw'r rhai sy'n cael eu cynnig yn effeithiol ai peidio.  
  
Holodd yr Aelodau am y cynnydd mewn troseddu yn ystod y chwarter, y rhesymau y 
tu ôl iddo a'r camau sy'n cael eu cymryd.  O gofio'r anawsterau technegol sy'n cael 
eu profi gan Graham Robb byddai'r ateb yn cael ei ddarparu'n ysgrifenedig.  
  
Gofynnodd yr Aelodau a oedd unrhyw ymgysylltiad wedi bod ag Un Filiwn o 
Fentoriaid a dwedwyd wrthynt fod gwaith yn sicr yn cael ei wneud gydag 



Ymddiriedolaeth St Giles, Clwb Pêl-droed Caerdydd ac amryw eraill, ac y byddai 
ymholiadau yn cael eu gwneud am Un Filiwn o Fentoriaid. 
  
Trafododd yr Aelodau y bartneriaeth gydag addysg, yn enwedig o ran yr Uned 
Cefnogi Myfyrwyr ac amserlenni a gwtogwyd ac a yw ysgolion prif ffrwd yn cymryd 
cyfrifoldeb am y myfyrwyr er bod cyfran sylweddol o'u hamserlen wythnos yn rhywle 
arall. Dwedwyd wrth yr Aelodau ei fod yn faes sydd angen ei wella; mae'n rhaid deall 
y manylion, er enghraifft beth mae'n ei olygu pan fydd gan blentyn amserlen amgen, 
faint mae hynny'n ei olygu ac o fewn yr oriau hynny beth maen nhw'n ei wneud mewn 
gwirionedd.   Mae cydweithwyr addysg yn rhan o'r daith honno ac yn helpu i sicrhau 
bod y plant a'r bobl ifanc hynny â’r lefel briodol o addysg a chymorth.  Dwedodd y 
Cyfarwyddwr Corfforaethol bod y llwyfan wedi ei osod ar gyfer darn sylweddol iawn o 
waith yn dwyn ynghyd y gwasanaethau sydd eu hangen i gofleidio ein pobl ifanc yn 
eu harddegau, yn enwedig lle gwelir cynnydd yn y galw.   Mae'n rhaid cael 
ymagwedd gorfforaethol o ran sut y byddai'r gwasanaethau hynny'n cael eu darparu 
wrth symud ymlaen.  Mae'r GCI yn rhan o'r darlun ehangach hwnnw. 
  
Gofynnodd yr Aelodau am wybodaeth ynghylch yr ystadegau a ddarparwyd yn 
ymwneud â chyfran pobl ifanc Du neu Ddu Prydeinig sy'n dod i gysylltiad â'r 
gwasanaeth a'r trafodaethau a oedd yn digwydd gyda'r heddlu am y nodwedd honno 
yn yr ystadegau.  Eglurodd y Cyfarwyddwr Corfforaethol fod gwybodaeth yn cael ei 
dadansoddi ar hyn o bryd sydd wedi dod drwodd o gyfrifiad 2021.   Mae sylfaen 
poblogaeth pobl ifanc yng Nghaerdydd yn wahanol iawn i'r boblogaeth yn gyffredinol; 
rhagwelir y bydd y data diweddaraf o'r cyfrifiad hwnnw yn ôl pob tebyg yn dweud 
rhywbeth gwahanol wrthym i'r hyn a nodwyd yn yr adroddiad. Mae dealltwriaeth o'r 
manylion sy'n dod i’r amlwg yn hanfodol er mwyn cynorthwyo'r trafodaethau i ddatrys 
y broblem gyda'n gilydd.  Rhoddwyd gwybod i'r Aelodau fod y GCI eisoes wedi 
dechrau gweithio gyda'r Heddlu ac aelodau o'r gymuned mewn rhai cymunedau yng 
Nghaerdydd.   Mae'n cael ei arwain gan aelodau'r gymuned sydd wedi teimlo nad 
ydyn nhw wedi gallu neu eu bod yn cael trafferth cefnogi eu pobl ifanc. 
  
Cyfeiriodd yr Aelodau at y ffigurau yn ymwneud â nifer y bobl ifanc rhwng 10 a 14 
oed a oedd yn dod i gysylltiad â’r GCI gan holi a oedd hyn yn duedd. Dwedodd y 
Cyfarwyddwr nad oes raid i blant weithio gyda'r GCI oni bai bod eu bod wedi eu cael 
yn euog o drosedd, ond gyda chyfranogiad y gwasanaethau cymorth cynnar gellir 
gwneud gwaith gyda nhw yn llawer cynharach drwy wneud gwaith ataliol. 
  
Holodd yr Aelodau am y cynnydd mewn atgyfeiriadau yn arwain at asesiad a wnaed 
i'r Hyb Diogelu Amlasiantaeth (MASH) ym mis Mawrth a mis Mai eleni; dwedodd y 
Cyfarwyddwr nad oedd ganddi wybodaeth am yr atgyfeiriadau penodol; weithiau 
mae'n ymwneud â rhywbeth sy'n digwydd mewn un gymuned benodol felly efallai mai 
dim ond nifer fach o blant sy'n gysylltiedig â hyn ond mae'n rhaid gwneud 
atgyfeiriadau unigol ar gyfer pob plentyn.   
  
Gofynnodd yr aelodau a oedd y swyddogion hynny a oedd yn bresennol yn teimlo eu 
bod yn cael eu cefnogi gan Uwch Arweinwyr; a fu ymgysylltiad gan y Bwrdd 
Gwasanaethau Cyhoeddus; ac a allent gynnig unrhyw gymorth pellach gyda'r 
partneriaethau hynny - ym maes iechyd neu'r Heddlu i sicrhau eu bod yn gweithio'n 
dda. Rhoddwyd gwybod i'r Pwyllgor fod Cadeirydd newydd Bwrdd Iechyd Caerdydd 
a'r Fro wedi ymuno â'r Bwrdd Eiriolaeth a'i bod wedi mynychu ei chyfarfod cyntaf.   
Mae'r Comisiynydd Heddlu a Throseddu a'r Prif Weithredwr yno.    Mae'n grŵp 
eiriolaeth lefel uchel iawn sydd â gwir ddiddordeb mewn ceisio gwneud gwahaniaeth 



nid yn unig i'r garfan hon o bobl ifanc ond hefyd i weld sut y gellir gwneud y 
cysylltiadau yn ehangach.  
  
PENDERFYNWYD: 
  
Bod y Cadeirydd yn ysgrifennu at yr Aelod Cabinet ar ran y Pwyllgor yn mynegi eu 
sylwadau a'u harsylwadau a gasglwyd yn ystod y ffordd ymlaen.   
 
15 :   ADRODDIAD BLYNYDDOL GWASANAETHAU CYMDEITHASOL YR 

AWDURDOD LLEOL 2021/22  
 
Croesawodd y Cadeirydd y Cynghorydd Ash Lister (Aelod Cabinet dros 
Wasanaethau Cymdeithasol (Plant)), Deborah Driffield (Cyfarwyddwr, Gwasanaethau 
Plant) a Sarah McGill (Cyfarwyddwr Corfforaethol, Pobl a Chymunedau) i’r cyfarfod. 
  
Atgoffwyd yr Aelodau bod fersiwn ddrafft o'r adroddiad blynyddol wedi ei gylchredeg 
yn yr haf ar gyfer sylwadau ac adborth; mae'r adroddiad drafft diwygiedig yn cael ei 
ystyried heddiw cyn cael ei gyflwyno i'r Cabinet a'r Cyngor.  
  
Gwahoddwyd y Cynghorydd Lister i wneud datganiad lle diolchodd i'r staff am eu 
hymrwymiad gan gyfeirio i’r cyfeiriad ar gyfer 2022-23. Cyfeiriodd hefyd at yr heriau 
ar draws y Gwasanaethau Cymdeithasol ledled y DU o ran recriwtio a chadw 
Gweithwyr Cymdeithasol profiadol a digonolrwydd lleoliadau y mae pob un ohonynt 
yn cael effaith ar y gyllideb.  
  
Diolchodd y Cyfarwyddwr Corfforaethol yr Aelodau am y sylwadau a ddarparwyd yn 
flaenorol, ystyriwyd y rhain a gweithredwyd arnynt. Rhoddwyd gwybod i'r Pwyllgor, er 
bod yr adroddiad yn dal i ddilyn templed penodol, y gobeithir erbyn y flwyddyn nesaf 
y bydd hynny wedi newid gan fod Llywodraeth Cymru wrthi'n ystyried diwygio'r ffordd 
y mae'n rhaid darparu'r adroddiad hwn.    
  
Gwahoddodd y Cadeirydd yr Aelodau i ofyn cwestiynau:  
  
Cyfeiriodd yr aelodau at yr ymyriadau a’r hybiau adolygu a holi am eu heffaith.  
Rhoddwyd gwybod i'r Aelodau y gellid darparu adroddiad perfformiad yn amlinellu'r 
gwahaniaeth y mae'r canolfannau hynny wedi'i gael ar deuluoedd, ar blant a hefyd o 
ran prosesau a niferoedd.  Mae'r ganolfan adolygu yn rhoi sicrwydd bod gennym 
oruchwyliaeth annibynnol o'r plant hynny sy'n destun cynlluniau gofal a chymorth ac 
o ganlyniad i'r oruchwyliaeth honno rydym wedi gallu, pan nad yw achosion yn rhy 
gymhleth, defnyddio cynorthwywyr gwaith cymdeithasol i ddelio â'r achosion. Yr 
adborth gan deuluoedd yw bod y disgwyliadau arnynt yn gliriach; y canlyniadau 
maen nhw'n edrych i'w cyflawni a’r cymorth y byddan nhw'n ei dderbyn.  Rydym yn 
awgrymu ei fod wedi rhoi mwy o hyder i'r Farnwriaeth o ran y canlyniadau.  Bu oedi o 
ran penodi staff; rydym newydd golli rheolwr tîm da iawn i un o'r swyddi yr ydym 
wedi'u hysbysebu.   
  
Bu’r ganolfan ymyriadau yn llwyddiannus iawn i'r pwynt bod gennym bellach restr 
aros. Bydd yr ymyriadau hynny'n gwneud gwahaniaeth gwirioneddol i deuluoedd a 
thros gyfnod o amser y byddant yn gallu cynnal eu hunain heb ymyrraeth statudol 
uniongyrchol.  Y cynllun yw datblygu achos busnes fel y gellir ehangu'r ganolfan 
ymyriadau yn hytrach na gorfod mynd allan i'r sector preifat i brynu pecynnau 
cymorth drutach. 



  
Trafododd yr aelodau weithio hybrid a holi ynghylch y defnydd o weithwyr asiantaeth 
sy'n byw yn Llundain yn cynnal cyfarfodydd Teams gyda theuluoedd.  Dwedodd y 
Cyfarwyddwr ei bod yn ymwybodol o'r mater a chadarnhaodd bod gan y gwasanaeth 
weithwyr o bell o hyd, er nad yn Amddiffyn Plant.  Y disgwyl yw eu bod wedi dod i 
mewn o leiaf hanner yr wythnos i weld y plant, i wneud yr ymweliadau ac i fynd allan 
i, oherwydd yn amlwg allwch chi ddim gwneud gwaith amddiffyn plant heb weld y 
cartrefi a'r plant.  Cyfarfodydd o bell yn aml yw'r defnydd mwyaf effeithiol o dîm pan 
fyddwch yn ystyried materion fel teithio.  Yn fwy diweddar mae'r bobl ifanc a'r 
teuluoedd wedi nodi eu bod yn dymuno parhau gyda'r defnydd o weithio hybrid o ran 
cyfarfodydd.   Mae pwysau sylweddol o ran recriwtio gweithwyr cymdeithasol; os yw'r 
rhai sy'n byw yn Llundain yn fodlon dod i Gaerdydd ddau ddiwrnod a hanner yr 
wythnos does dim rheswm pam na ellir eu cyflogi. Mae cyfarfodydd o bell hefyd yn 
rhoi'r hyblygrwydd i staff i amseru cyfarfodydd.   Beth sy’n gweithio i’r teulu sy’n 
bwysig. 
  
Trafododd yr Aelodau gyfraniad Llywodraeth Cymru o ran yr  anawsterau wrth 
recriwtio gweithwyr cymdeithasol.  Dwedodd y Cyfarwyddwr eu bod wedi bod yn 
lobïo'n galed ac fel grŵp o Benaethiaid Gwasanaeth eu bod newydd gytuno i lunio 
cytundeb ffurfiol, nid contract, o ran staff asiantaeth.  Mae yna gyfres gyfan o 
egwyddorion; cytundeb i beidio â chynyddu unrhyw gyfraddau fesul awr; peidio 
cyflogi gweithwyr cymdeithasol o awdurdod Cymreig arall;  peidio â chyflogi'r rhai 
sydd wedi gadael contract parhaol drwy asiantaeth am o leiaf 12 mis.  Bydd yn 
gweithio hyd at yr adegau na allwch fynychu'r ymweliadau amddiffyn plant; byddwch 
wedyn yn talu mwy gan nad oes gennych ddewis arall. Ar hyn o bryd mae'n anodd 
dweud sut y bydd yn gweithio - a fydd gweithwyr asiantaeth yn diflannu i Loegr; maen 
nhw'n dal i wneud llawer o waith hybrid. Mae Llywodraeth Cymru a Gofal 
Cymdeithasol Cymru yn edrych ar holl faes recriwtio.   
  
Gofynnodd yr Aelodau pa waith yr oedd y Cyngor yn ei wneud gyda cholegau lleol i 
annog gyrfa mewn gwaith cymdeithasol a dwedwyd wrthynt fod cyswllt wedi bod 
drwy Adnoddau Dynol gyda fforymau amrywiol gydag ysgolion a cholegau a 
mynychir digwyddiadau i siarad am yr hyn sydd gan Gaerdydd i'w gynnig, ond y brif 
flaenoriaeth oedd cysylltu â phrifysgolion fel y gall myfyrwyr yn eu lleoliadau olaf eu 
gwneud nhw gyda Chaerdydd.  Nid yw'r broblem yn ymwneud â recriwtio gweithiwr 
cymdeithasol sydd newydd gymhwyso, ond bod diffyg gweithwyr cymdeithasol 
profiadol. 
  
Holodd yr Aelodau a oedd mesurau diogelu digonol ar waith i sicrhau bod plant sy'n 
derbyn gofal sydd ag anghenion dysgu ychwanegol yn cael eu hamddiffyn, yn ystod 
y cyfnod pontio o'r cod ymarfer AAA blaenorol i'r drefn newydd.  Dwedodd 
swyddogion eu bod wedi derbyn nifer o gyflwyniadau gan addysg o ran y newidiadau 
a'r effaith y byddant yn ei gael; cynhelir cyfarfodydd rheoli rheolaidd hefyd.  Weithiau 
nid yw plant ag anghenion dysgu ychwanegol yn cael y cymorth y dylent oherwydd y 
broses hirfaith i gael yr asesiad hwnnw. Felly mae'n hanfodol, gan ddefnyddio'r holl 
brosesau ffurfiol yr ydym yn eu nodi lle nad yw anghenion y plant yn cael eu diwallu, 
neu hyd yn oed nad yw'r plant wedi'u hasesu, a bod hynny'n cael ei godi ar lefel 
strategol. 
  
Dwedodd yr Aelod Cabinet eu bod yn ystyried rôl Pennaeth ysgol rhithwir ar hyn o 
bryd, ac a ellid creu rôl Pennaeth i oruchwylio'r holl blant sy'n derbyn gofal mewn 
addysg. 



  
Gan gyfeirio at gwestiwn ynghylch lleoliadau heb eu rheoleiddio, cynghorwyd yr 
Aelodau bod lleoliadau heb eu rheoleiddio yn anghyfreithlon; mae'r ddeddfwriaeth yn 
glir ond yn fwy diweddar pan nad yw wedi bod yn bosibl dod o hyd i le i blentyn mewn 
cartref plant bu'n rhaid sefydlu trefniant pwrpasol sydd heb ei gofrestru.  Mae'n cael 
ei oruchwylio gan y rheoleiddwyr, AGC sy'n anfon nodiadau atgoffa am wynebu 
erlyniad.    Mae'n rhywbeth sy'n digwydd yn rheolaidd ledled y wlad.  
  
Mae'n angenrheidiol gan nad oes digon o leoliadau i blant.   Er bod cynnydd wedi 
bod mewn lleoliadau preswyl, mae'n cymryd amser hir i ddylunio ac adeiladu Cartref 
Plant, mae'r cofrestriad ei hun yn cymryd 6 mis.  Yn fwy diweddar bu pobl ifanc yn eu 
harddegau na allai eu rhieni ymdopi â'u hymddygiad a bu'n rhaid dod o hyd i 
leoliadau yn gyflym, a dyna pam yr angen am y trefniant pwrpasol.  Mae hyn wedi 
bod yn digwydd dros y chwe mis diwethaf.   Nid yw'n rhywbeth y mae'r awdurdod am 
ei wneud, mae llawer o awdurdodau lleol eraill yn yr un sefyllfa.  
  
Dwedodd y Cyfarwyddwr o ganlyniad i'r llythyr sy'n bygwth erlyn fod angen mynd i 
baneli penodol, ysgrifennu bob wythnos yn amlinellu'r hyn a wnaed i ddod o hyd i 
leoliad ar gyfer y plant hynny, beth sy'n cael ei wneud i'w cadw'n ddiogel a beth yw'r 
trefniadau; pa mor agos y gellir ei wneud i edrych fel llety rheoledig, er enghraifft 
defnyddio asiantaethau wedi eu rheoleiddio.  Mae llawer o gamau y mae'n rhaid eu 
cymryd yn wythnosol.  
Mae'r rheoleiddiwr yn mynnu bod yn bresennol mewn panel yn ofynnol er mwyn 
egluro a rhoi sicrwydd ein bod wedi gwneud popeth o fewn ein gallu i sicrhau fod y 
trefniant yn unol â’r disgwyliadau.  Dwedodd y Cyfarwyddwr Corfforaethol fod yr 
awdurdod yn ymwybodol iawn o'r gofynion ar gyfer hynny, a gyda'r eiddo a 
ddefnyddiwn, y dilynir y rheolau ac rydym yn ofalus ynghylch sicrhau bod y cymorth 
yn ei le.  Rhoddwyd gwybod i'r Pwyllgor hefyd fod y canlyniadau i'r bobl ifanc hynny 
yn y trefniadau pwrpasol yma yn gadarnhaol iawn.  Mae camau'n cael eu cymryd i 
gofrestru darpariaeth yr awdurdod ei hun cyn gynted â phosibl i sicrhau bod 
buddiannau ac anghenion gorau pobl ifanc Caerdydd yn cael eu gwasanaethu ac 
nad ydym yn dilyn llythyren y gyfraith yn unig. 
  
Mewn ymateb i'r Cynghorydd Davies, eglurodd y Cyfarwyddwr ei bod yn glynu wrth y 
ddeddfwriaeth ynghylch lleoliadau heb eu rheoleiddio, mae'r canllawiau'n gwbl glir, y 
gofynion yw sicrhau bod plant sy'n derbyn gofal yn cael eu diogelu, eu bod yn derbyn 
y gorau o ran eiddo a'r gorau o ran cymorth staff.  Mae cymhareb staff sy'n llawer 
uwch nag a fyddai ganddynt yn unrhyw le arall, rydym wedi canfod bod angen y 
cyfnod o amser hwnnw arnynt gyda'r gefnogaeth honno, nid oes unrhyw bwysau 
eraill arnynt na phwysau cyfoedion eraill.  Mae wedi eu galluogi i gyrraedd ymdeimlad 
o dawelwch ac mae llawer ohonynt wedi gallu symud ymlaen.   Bu cymaint o newid 
yn eu Lluniau Pen dros gyfnod o 4 – 6 wythnos sydd wedi caniatáu iddynt ddod o hyd 
i leoliad cofrestredig.   
  
  
Trafododd yr aelodau leoliadau y tu allan i'r sir; mae prinder cenedlaethol o 
ddarpariaeth breswyl ar draws y DU ond y nod tymor hir fyddai i blant Caerdydd aros 
yng Nghaerdydd.   Cynhelir sgyrsiau gyda Llywodraeth Cymru am yr hyn y mae'r 
Cyngor yn ei wneud i leihau'r ffigurau ac i allu dweud yn hyderus ein bod yn gwneud 
popeth o fewn ein gallu i ddiogelu a chefnogi plentyn neu berson ifanc naill ai i fynd 
yn ôl at ei deulu neu i symud ymlaen at leoliad.  Mae'r mater o ddigonolrwydd 
lleoliadau yn ymwneud â chael y cyfleoedd yng Nghaerdydd; mae angen i ni sicrhau 



bod digonolrwydd yng Nghaerdydd fel y gall plant yng Nghaerdydd fod mor agos at 
adref â phosibl i gynnal grwpiau teuluol, ysgolion a grwpiau ffrindiau.  Fodd bynnag, 
nid yw bob amser yn briodol i'r plentyn ac efallai y bydd yn rhaid eu symud allan o'r 
sir er mwyn eu diogelwch eu hunain.   
  
Rhoddwyd gwybod i'r Aelodau bod rhywfaint o'r wybodaeth am berfformiad yn sôn 
am blant o fewn radiws o 20 milltir i Gaerdydd, mae hyn oherwydd maint Caerdydd, 
nid yw'n gwneud synnwyr i aros o fewn y ffin yn unig.   Pam fyddech chi'n symud 
plentyn sy'n byw gyda theulu estynedig dim ond am nad ydyn nhw'n byw o fewn ffin 
Caerdydd; nid yw'n gwneud unrhyw synnwyr o gwbl, ond mae'n gwneud synnwyr os 
ydych chi'n cael eich ysgogi gan berfformiad o ran gwella'r niferoedd.  Yr hyn sy'n 
bwysig i'r plentyn ddylai fod yr ystyriaeth.   
  
Gofynnodd yr Aelodau am eglurhad ynghylch diogelwch y ffynonellau cyllid ar gyfer 
nifer o'r mentrau y cyfeiriwyd atynt ac a fyddant yn parhau.   Rhoddwyd gwybod i'r 
aelodau fod yr Adran Gwaith a Phensiynau yn grant sydd wedi dod i ben ers hynny.   
Bydd pwysau cynyddol oherwydd nifer y plant sydd â phrofiad o ofal sy'n gadael 
gofal.  Mae dyletswydd gyfreithiol arnynt o hyd i gael gweithiwr cymdeithasol tan eu 
bod yn 18 oed, ac wedi hynny cefnogaeth tan eu bod yn 25 oed.   Mae cynghorydd 
personol yn gyfrifoldeb cyfreithiol nad oes rhaid iddo eistedd gyda'r Gwasanaethau 
Plant.   Mae’r Gwasanaeth i Mewn i Waith yn wasanaeth sy'n cael ei redeg gan y 
Cyngor, mae'n hanfodol bod cydweithio rhwng Gwasanaethau Plant ac Oedolion.   
Bu gwaith da o amgylch y Porth Ieuenctid gan sicrhau bod gan bobl ifanc fynediad at 
lety a chymorth ac i adeiladu ar hynny gan ddatblygu set fwy integredig o 
ddarpariaethau, sy'n ddechrau o leiaf. 
  
PENDERFYNWYD: 
  
Bod y Cadeirydd yn ysgrifennu at yr Aelod Cabinet ar ran y Pwyllgor yn mynegi eu 
sylwadau a'u harsylwadau a gasglwyd yn ystod y ffordd ymlaen. 
 
16 :   PERFFORMIAD CH1 Y GWASANAETHAU PLANT 2022/23  
 
Croesawodd y Cadeirydd y Cynghorydd Ash Lister (yr Aelod Cabinet dros 
Wasanaethau Cymdeithasol (Plant)) a Deborah Driffield (Cyfarwyddwr 
Gwasanaethau Plant).   
  
Gwahoddodd y Cadeirydd y Cynghorydd Lister i wneud datganiad lle’r ailadroddodd 
sylwadau blaenorol am y dymuniad i ddarparu cymaint o'r manylion y tu ôl i'r data ag 
sy'n bosibl. Mae heriau eithafol o fewn y Gwasanaethau Plant o ran gofynion a 
chymhlethdod achosion.  
  
Amlinellodd y Cyfarwyddwr y ffaith bod peth o'r data perfformiad yn dda, ond bod lle i 
wella.  mae’n sefyllfa heriol. 
  
Gwahoddodd y Cadeirydd yr Aelodau i ofyn cwestiynau:  
  
Holodd yr aelodau ynghylch y targed ar gyfer cyfraddau swyddi gwag ymhlith 
gweithwyr cymdeithasol.   Dwedodd y Cyfarwyddwr fod y gwasanaeth ar y trywydd 
iawn gyda'r gyfradd swyddi gwag honno; maent yn recriwtio i'r holl swyddi gwag gyda 
gweithwyr cymdeithasol newydd gymhwyso; mae nifer y lleoliadau sy'n cael eu 
cynnig i fyfyrwyr wedi cynyddu felly os ydyn nhw'n dod i Gaerdydd ar gyfer eu lleoliad 



olaf maen nhw'n fwy tebygol o aros yng Nghaerdydd.  Nid oes problem wrth recriwtio 
gweithwyr cymdeithasol sydd newydd gymhwyso ond mae cael gwasanaeth sy'n 
cynnwys gweithwyr cymdeithasol newydd gymhwyso’n unig yn golygu bod diffyg 
profiad ar draws y bwrdd.  Mae diffyg gweithwyr cymdeithasol profiadol yn y farchnad 
felly mae'r swyddi gwag yn cael eu llenwi gan weithwyr asiantaeth sy'n golygu nad 
oes swyddi gwag.  Ymhellach, nid yw'n bosib newid y cyflog a'r amodau o fewn 
Cyngor Caerdydd.   
  
Amlygodd yr Aelod Cabinet y ffaith nad oes unrhyw swydd gwaith cymdeithasol wag 
lle nad oedd y gwaith yn cael ei wneud; mae'n tynnu sylw at y pwysigrwydd sy'n cael 
ei roi ar sicrhau bod pob plentyn a pherson ifanc, lle bo’n bosibl, yn cael y gefnogaeth 
honno, yn cael yr ymyrraeth honno ac yn cael goruchwyliaeth i sicrhau ein bod yn 
gallu eu diogelu cystal ag y gallwn.  
  
Trafododd yr aelodau gyflogau ac amodau gweithwyr cymdeithasol, roedd 
ymwybyddiaeth y gallai gweithwyr cymdeithasol ennill mwy yn Lloegr, mewn 
gwirionedd ychydig dros y ffin - ym Mryste neu Henffordd tra'n dal i fyw yn yr ardal 
hon.   Dwedodd y Cyfarwyddwr fod fframwaith clir iawn yn dilyn Gwerthuso Swyddi o 
ran graddau swyddi; nid yw o fewn ein gallu i weithio y tu allan i hynny.  Ar hyn o bryd 
mae yna ychwanegiad marchnad, sydd wedi gwneud gwahaniaeth enfawr ond nid 
yw'n barhaol, mae'n rhaid ei adolygu bob blwyddyn.  Mae staff wedi cael eu recriwtio 
ar raddau uwch, ond mae hynny wedi cael effaith, maen nhw’n derbyn tâl uwch na'r 
rhai sy'n eu rheoli.  Mae'n anodd iawn; bydd pobl yn dod i mewn ar raddau uwch ond 
byddant yn gwneud gwaith amddiffyn plant arbenigol iawn. 
  
Mae cryn dipyn o waith wedi'i wneud i gadw'r gweithwyr cymdeithasol sydd newydd 
gymhwyso; mae nifer o swyddi wedi cael eu datblygu sy'n cael eu galw'n swyddi 
arwain ymarfer, maen nhw'n cael eu cefnogi gan y rheolwr, ond bydd arweinwyr 
ymarfer yn ceisio helpu gyda'r Llys, mae system gyfeillio a rhaglen sefydlu enfawr.  
Mae'r ymateb wedi bod yn gadarnhaol.     
  
Trafododd yr Aelodau a ellid ystyried cyrsiau trosi ar gyfer y rhai sy'n ymwneud â 
swyddi tebyg ar hyn o bryd.   Dywedwyd wrthynt ei fod yn rhywbeth sydd wedi ei 
gynnig.   
  
Gofynnodd yr Aelodau am wybodaeth am absenoldeb salwch a sut maent yn 
cymharu, gan ystyried yr heriau sy'n wynebu'r gwasanaeth, gyda gwasanaethau eraill 
sy'n ymwneud yn uniongyrchol â’r cyhoedd o fewn y Cyngor.  Rhoddwyd gwybod i'r 
Aelodau fod y targed salwch ar gyfer y Gwasanaethau Plant a’r Gwasanaethau 
Oedolion wedi'i osod ar y gyfradd uwch oherwydd bod y lefel wastad wedi bod yn 
uchel.  Mae'r Gwasanaethau Plant wedi dod o dan y targed am amryw o resymau; 
mae gweithio o bell wedi rhoi mwy o hyblygrwydd o ran gofal plant a chyfrifoldebau 
gofalu eraill ac felly wedi cael effaith gadarnhaol; a 23% o staff asiantaeth - dydyn 
nhw ddim yn mynd i ffwrdd yn sâl am nad ydyn nhw'n cael eu talu. O ran y cynnydd 
bach, mae hyn wedi'i achosi gan nad yw'r Gwasanaethau Plant yn gyfrifol am 
ddarparu gwasanaethau uniongyrchol, er enghraifft Cartrefi Plant ac os yw pobl i 
ffwrdd yn sâl nid oes hawl ganddynt fynd i mewn.   
  
Cyfeiriodd yr Aelodau at y gostyngiad mewn ymweliadau statudol a dwedwyd wrthynt 
ei fod yn faes sy'n peri pryder; ar hyn o bryd, ni allwn gadarnhau a yw'n fater o 
gofnodi neu a yw'r plant wedi cael eu gweld mewn gwirionedd. Mae llawer o waith 
wedi'i wneud o ran ceisio cael cynorthwywyr adnoddau i weithio gyda gweithwyr 



cymdeithasol i'w gwneud hi'n haws iddyn nhw gofnodi gwybodaeth ar ôl eu 
hymweliadau; gallwch erbyn hyn siarad i mewn i'ch ffôn a bydd yn ei drosi’n destun 
a'i roi ar eich cofnodion achos.   
  
PENDERFYNWYD: 
  
Bod y Cadeirydd yn ysgrifennu at yr Aelod Cabinet ar ran y Pwyllgor yn mynegi eu 
sylwadau a'u harsylwadau a gasglwyd yn ystod y ffordd ymlaen.   
 
17 :   YMRWYMIADAU I OFALWYR DI-DÂL  
 
Rhoddwyd gwybod i'r Aelodau fod y Bwrdd Partneriaeth Rhanbarthol wedi rhyddhau 
Siarter ar gyfer gofalwyr di-dâl a dogfen ategol.  Cafodd ei ystyried gan Bwyllgor 
Craffu Gwasanaethau Cymunedol ac Oedolion Ddydd Llun.  Codwyd nifer o faterion 
ganddynt ond bu canmoliaeth eang i'r Siarter  
  
PENDERFYNWYD: 
  
Nodi'r Siarter ar gyfer Gofalwyr Di-dâl. 
 
18 :   RHAGLEN WAITH PCPPHI 2022/23  
 
Roedd yr eitem hon yn galluogi aelodau i ystyried a chytuno i raglen waith y Pwyllgor 
ar gyfer 22-23 a chytuno ar y blaenraglen waith ar gyfer 22 Hydref i'w chyhoeddi. 
  
PENDERFYNWYD: 
  

1.    Cytuno ar y blaenraglen waith a nodir yn Atodiad 1;  
2.    Cytuno ar y cwmpas ar gyfer Cynllun Gweithredu Safonol y Grŵp Gorchwyl a 

Gorffen fel y nodir ym mharagraffau 17 – 21 ac Atodiad 2; 
3.    I gytuno ar gychwyn Tasg Grŵp Gorchwyl a Gorffen Ymchwiliad AHY fel y 

nodir ym mharagraffau 22 – 25; a 
Cymeradwyo Blaenraglen Waith y pwyllgor fel y nodir yn Atodiad 3 
 
19 :   EITEMAU BRYS (OS OES RHAI)  
 
Nid oedd unrhyw faterion brys i’w trafod. 
 
20 :   DYDDIAD Y CYFARFOD NESAF  
 
Dyddiad cyfarfod nesaf y Pwyllgor yw Dydd Llun 14 Tachwedd 2022 am 5:00pm. 
 
 
Daeth y cyfarfod i ben am 7.00 pm 
 


